
XUNTA DE GOBERNO 
Sesión do día 6 de setembro de 2024 

--------o0o-------- 
 
En Pontevedra, na Sala de Xuntas do Pazo Provincial, sendo as dez horas e trinta minutos do día seis de 
setembro do ano dous mil vinte e catro, baixo a Presidencia de Luis López Diéguez, Presidente da 
Deputación Provincial de Pontevedra, reuníronse as/os señoras/es deputadas/os, Rafael Domínguez 
Artime, Luisa María Sánchez Méndez, Roberto José Álvarez Carrero, María Nava Castro Domínguez, Jorge 
Cubela López, Belén Cachafeiro Anta, Manuel Alejandro Lorenzo Alonso, María Pilar Ramallo Vázquez e 
Jesús Vázquez Almuíña, co obxecto de celebrar sesión ordinaria da Xunta de Goberno, con carácter 
executivo, en primeira convocatoria, consonte á correspondente orde do día. 
 
Da fe do acto Carlos Cuadrado Romay, Secretario Xeral, e está presente o Interventor, Antonio Graña 
Gómez. 
 
Así mesmo, están presentes a deputada María Isabel Couselo Torres e os deputados Marcos Guisasola Padín e Javier 
Tourís Romero. 
 
Declarada aberta a sesión e de orde da Presidencia éntrase seguidamente no exame da orde do día, 
adoptándose en relación coa mesma os seguintes acordos: 
 

1.34175.- ACTA ANTERIOR 
 
A Xunta de Goberno acorda por unanimidade a aprobación do borrador da acta da sesión ordinaria do día 
30 de agosto 2024. 
 

2.34176.- AUTORIZACIÓN DE REDACCIÓN DO PROXECTO MODIFICADO DO 
“ENSANCHE E MELLORA DA SEGURANZA VIARIA NA EP-0405 A 
XESTEIRA-ALMOFREI, P.Q. 0+000 AO P.Q. 1+500 (CONCELLO DE CERDEDO-
COTOBADE) FINANCIADO POLA UNIÓN EUROPEA_ SUBVENCIÓN 
DUS500”(Expte.2023042335) 

 
Resultando.- Que con data 13/02/2023 formalizouse entre a Deputación de Pontevedra e o Concello de 
Cerdedo-Cotobade, un convenio de colaboración para a execución do proxecto “Ensanche e mellora da seguranza 
viaria na EP-0405 A Xesteira-Almofrei, P.Q. 0+000 ao P.Q. 1+530 (Concello de Cerdedo-Cotobade)”, cun importe 
de 946.599,01 €, IVE incluído. 
 
O citado convenio recolle, na súa cláusula sexta, entre as obrigas da Deputación de Pontevedra a de redactar 
o proxecto técnico para execución das obras referenciadas, así como a licitación, dirección, execución e 
recepción das mesmas. 

Resultando.- Que o Pleno da Deputación de Pontevedra, na súa sesión extraordinaria do día 19 de maio de 
2023, acordou aprobar definitivamente o proxecto “Ensanche e mellora da seguranza viaria na EP-0405 A Xesteira-
Almofrei, P.Q. 0+000 ao P.Q. 1+530 (Concello de Cerdedo-Cotobade)”, redactado por Sergio Daniel Orosa López, 
adscrito á empresa Proyestegal, cun orzamento base de licitación de 946.599,01 € IVE incluído. O citado 
proxecto consta no expediente co CSV: W4GVSCLEVP1T8368. 
 
Resultando.- Que a Xunta de Goberno, na súa sesión ordinaria de data 30 de xaneiro de 2024, acordouse 
adxudicar á empresa CONSTRUCCIONES Y OBRAS TABOADA RAMOS, S.L.U, (CIF B94181807) o 
procedemento aberto simplificado convocado para a contratación da obra de referencia, por un importe de 
905.232,63 €, IVE incluído, a executar no prazo de 6 meses, a contar dende a data de formalización da acta 
de comprobación de replanteo. 
 
Resultando.- Que con data 08/03/2024 formalizouse acta de comprobación de replanteo establecendo nese 
intre coma data para finalizar a obra o día 08/09/2024. 
 
Resultando.- Que a Xunta de Goberno, na súa sesión ordinaria do día 19/07/2024, acordou conceder unha 
ampliación do prazo de execución do contrato por dous meses, como consecuencia da sucesión de 
condicións climatolóxicas adversas, con efectos dende o día 09/09/2024, sendo a nova data de finalización 
das obras o día 08/11/2024. 
 
Resultando.- Que mediante informe emitido polo director de obra con data 22/08/2024, o cal consta no 
expediente con CSV: EQDQHC5YT43QNLNC, solicítase a autorización para a redacción do proxecto 
modificado da obra “Ensanche e mellora da seguranza viaria na EP-0405 A Xesteira-Almofrei, P.Q. 0+000 ao P.Q. 
1+530 (Concello de Cerdedo-Cotobade)”. 
 
Resultando.- Que o obxecto do proxecto aprobado é definir as obras para a mellora da seguridade viaria do 
tráfico rodado e de peóns e a construción dunha senda peonil que outorgue ós viandantes un espazo 
diferenciado exclusivo para o seu uso. 
 
Executarase unha senda peonil de formigón armado a nivel como espazo diferenciado para os usuarios a pé 
de 2,5m de anchura ó longo da estrada provincial 0405 no seu tramo urbano no lugar de Almofrei. Tamén 
se crearán dúas zonas de convivencia en zonas nas que non se pode acadar as condicións de seguridade 
segregando ós usuarios. 
 
Por outra parte, fora do núcleo, dende a conexión coa estrada autonómica PO-233 mellorarase a traza da 
estrada ampliando os radios de xiro para o tráfico rodado e construirase unha cuneta de seguridade de 
formigón de 1m de anchura e 10 cm de profundidade. 

En canto ó drenaxe, as augas recollidas pola senda, as zonas de convivencia e os terreos que eventualmente 
vertan nestas serán recollidos por un caz tipo R-30 de sección curva entre a senda e a calzada e sumidoiros 
conectados a pozos de rexistro de formigón e unha rede de drenaxe subterránea de colectores de PVC que 
conducirán as augas as ODT e puntos de vertido que dispón a estrada na actualidade. 
Deixarase unha canalización en previsión de un soterramento da rede de alumeado por parte do concello nas 
zonas de convivencia e recuaranse os apoios dos servicios que queden dentro das zonas de tránsito. 
 
A estrada actual repavimentarase cunha nova capa de rodaxe logo de habela fresado e empregaranse novos 
paquetes de firme para ampliar a plataforma onde sexa necesario. 
 
Co fin de evitar grandes noiros para dar cabida ós espazos que se pretenden construír proxéctanse muros de 
mampostería granítica de contención e de sostemento nas zonas indicadas nos planos. 
 
Tamén se protexerán aqueles muros con altura considerable que poidan ser susceptibles dunha saída de vía. 
Resultando.- Que recolle no seu informe o director da obra o seguinte: 
 
“ (...)Unha vez comezados os traballos de movemento de terras na marxe da estrada provincial, atópanse unha serie de 
mangueiras de abastecemento que subministran auga potable aos veciños de Almofrei, sendo imposible executar os traballos de 
movemento de terras sen rompelas ó non estar sinalizadas cunha banda sinalizadora, estar enterradas a unha profundidade non 
constante, non levar unha traza lineal e ser de diámetro pequeno e material plástico (polietileno). 
 
(...) Tras a realización de catas de localización das conducións de abastecemento que se poderían ver afectadas pola obra, conclúese 
que non se poderá evitar avarías e interrupcións no subministro de auga potable durante a execución da mesma. Non é posible 
situar con precisión o trazado das conducións por ser irregular en planta e en profundidade. 
 
Esta situación obrigaría á execución intermitente da obra facendo desvíos en cada tramo a acometer, sen garantía de evitar cortes 
de subministro de auga potable aos veciños de Almofrei. 
 
Por outro lado, ó estar todas as mangueiras nas marxes da estrada actual, co ensanche da mesma quedarán debaixo do futuro 
carril aglomerado, co risco que iso supón á hora de ter tráfico motorizado por enriba da traza de pequenas mangueiras de auga 
que rompen facilmente, considerando a necesidade de desviar estas mangueiras por fora da futura calzada de forma definitiva tal 
e como están a día de hoxe, e non só de forma provisional para poder executar as obras, evitando así que o día de mañá se teña 
que levantar parte da nova actuación por avarías de mangueiras que quedaron debaixo do firme sen ningún tipo de protección 
nin enterradas á distancia óptima, en cumprimento en todo momento co especificado nas “INSTRUCIÓNS TÉCNICAS 
PARA OBRAS HIDRÁULICAS EN GALICIA (ITHOG). SERIE ABASTECEMENTO”, no apartado 3. 
Trazado, onde se especifica que “Salvo excepcions inevitables, os condutos que constituen a rede secundaria aloxaranse baixo as 
beirarruas”, e no apartado 3.1 Trazado en alzado, onde se especifica que “En canto as profundidades minimas as que se deben 
instalar as redes de abastecemento, con caracter xeral establecese que a xeratriz superior das tubaxes debe quedar a una 
profundidade minima ≥ 80 cm se discorren baixo as beirarruas e ≥ 100 cm se discorren pola calzada, resultando necesario 
adoptar as medidas de protección necesarias cando, por causas xustificadas, o recubrimento minimo indicado non puidera 
respectarse.” 

Con esta solución, por un lado se evitarán posibles avarías no subministro de auga potable á hora de realizar as obras, e por 
outro lado, quedarán todas as mangueiras existentes da rede de abastecemento do núcleo poboacional de Almofrei por fora da 
traza dos vehículos, tal e como estaban antes da actuación, en cumprimento co especificado nas “INSTRUCIÓNS 
TÉCNICAS PARA OBRAS HIDRÁULICAS EN GALICIA (ITHOG). SERIE ABASTECEMENTO”, 
no apartado 3. Trazado, onde se especifica que “Salvo excepcións inevitables, os condutos que constitúen a rede secundaria 
aloxaranse baixo as beirarrúas”, e no apartado 3.1 Trazado en alzado, onde se especifica que “En canto ás profundidades 
mínimas ás que se deben instalar as redes de abastecemento, con carácter xeral establécese que a xeratriz superior das tubaxes 
debe quedar a una profundidade mínima ≥ 80 cm se discorren baixo as beirarrúas e ≥ 100 cm se discorren pola calzada, 
resultando necesario adoptar as medidas de protección necesarias cando, por causas xustificadas, o recubrimento mínimo indicado 
non puidera respectarse.”. 
 
Con esta solución, por un lado se evitarán posibles avarías no subministro de auga potable á hora de realizar as obras, e por 
outro lado, quedarán todas as mangueiras existentes da rede de abastecemento do núcleo poboacional de Almofrei por fora da 
traza dos vehículos, tal e como estaban antes da actuación, en cumprimento co especificado nas “INSTRUCIÓNS 
TÉCNICAS PARA OBRAS HIDRÁULICAS EN GALICIA (ITHOG). SERIE ABASTECEMENTO””. 
 
 “ (...) Debido ó mencionado anteriormente, é necesario introducir unha unidade de obra nova que permita repoñer as mangueiras 
de abastecemento por fora da calzada da nova plataforma, plataforma, deixando estas redes baixo a superficie destinada a senda 
de formigón, cumprindo así as indicacións da normativa vixente, evitando que soporten cargas de vehículos pesados e minimizando 
a posibilidade de avarías, mellorando e facilitando a súa reparación en caso de actuacións” 
 
“(…) maiores, co comezo dos traballos de movemento de terras, e tras retirar a terra vexetal existente nos taludes, se observa 
que a zona de actuación é maioritariamente rochosa, inverténdose as porcentaxes contempladas nas medicións auxiliares do 
proxecto construtivo, onde se contempla a execución da totalidade dos desmontes necesarios nun 30 % en rocha e un 70 % en 
terreo natural, realizando catas durante a totalidade do ámbito de obra e observando que practicamente a maioría dos desmontes 
a executar son en rocha, calculando que a porcentaxe dos metros cúbicos necesarios para a execución dos desmontes serán un 20 
% en terreo natural e un 80 % en rocha.” 
 
Resultando.- Que consta no expediente con CSV: 8C4CKGDTB0ZBW1HY e data 30/08/2024, informe do 
xefe de Servizo de Contratación, onde se recolle o seguinte:  
 
“...A subsección 4ª, da sección 3ª do capítulo I do titulo I da Lei 9/2017, de 8 de novembro de Contratos do Sector Público, 
nos seus  artigos 203 e seguintes regula as modificacións dous contratos.  Esta regulación está baseada non principio de igualdade  
de trato entre vos licitadores, impoñendo que todos os licitadores dispoñan das mesmas oportunidades ao formular os termos das 
súas ofertas e implica, por tanto, que estas estean  sometidas ás mesmas condicións para todos os competidores. 
 
Corolario do devandito principio contémplase unicamente dúas posibilidades para poder realizar a modificación do contrato: 1. 
que estean previstas de forma clara, precisa e inequívoca na documentación da licitación. 2. Ou, en caso contrario, que se dean 
algunha das circunstancias do artigo 205 LCSP e que a modificación non afecte a ningunha condición esencial/substancial da 
licitación.  

Na licitación non se contemplou ningunha circunstancia de modificación do contrato, co cal queda descartada dita posibilidade. 
A segunda posibilidade para modificar o contrato é unha facultade reservada para os supostos legais taxados e cuxa interpretación 
debe recibir un tratamento marcadamente restritivo, e require que se adecúe a algunhas das circunstancias previstas no artigo 
205 Lcsp. 
O director de obra recolle no seu informe que a necesidade da modificación derívase de circunstancias que non se puideron prever, 
e implica unha alteración na súa contía que non excede, aislada ou conxuntamente con outras modificacións, do 50 % do seu 
prezo inicial, IVE excluído, xa que a valoración económica estimada do modificado ascende a unha cantidade que non excede 
ó 14,89 % do prezo inicial do proxecto, IVE excluído. 
 
Tendo en consideración a limitación do coñecemento técnico en enxeñería civil e das cuestións técnicas na obra e no proxecto, nos 
apoiamos nestas conclusións na competencia e afirmacións da directora de obra, non vendo  inconvinte a unha posible autorización 
de redacción do proxecto modificado...” 
 
Considerando.- Que o papel do TXUE foi fundamental para determinar como e con que condicións son 
conformes ás regras da contratación pública as modificacións das condicións dun contrato. 
 
A principal doutrina e as súas prácticas, podemos destacar como “leading case” a Sentenza de 29 de abril de 
2004 (Succhi di frutta) F26F, onde o Tribunal de Xustiza, aborda en profundidade os límites e requisitos da 
modificación dun contrato público ó analizar a obriga dos poderes adxudicadores de cumprir cos 
documentos do contrato: “ O principio de igualdade de trato entre os licitadores (...) impón que todos os licitadores dispoñan 
das mesmas oportunidades ó formular os termos das súas ofertas e implica, por tanto, que estean sometidas ás mesmas condicións 
para todos os competidores...” 
 
O que se pretende coa doutrina desta sentenza, en palabras do propio Tribunal é que: “todas as condicións e 
modalidades do procedemento de licitación estean formuladas de forma clara, precisa e inequívoca no anuncio de licitación ou no 
prego de condicións, co fin de  que, por unha parte, todos os licitadores razoablemente e normalmente dilixentes podan comprender 
o seu alcance exacto e interpretalos da mesma forma e , por outra banda, a entidade adxudicadora poida comprobar efectivamente 
que as ofertas presentadas polos licitadores responden ós criterios aplicables ó contrato se que se trata” 
 
Considerando.- Que o principio de igualdade de trato dos licitadores, que ten o obxecto de favorecer o 
desenvolvemento dunha competencia sa e efectiva entre as empresas que participen nunha licitación pública, 
esixe que todos os licitadores dispoñan das mesmas oportunidades de formulación dos termos das súas 
ofertas e implica pois que estas se sometan ás mesmas condicións para todos os competidores (sentenza do 
Tribunal de Xustiza de 29 de abril de 2004, Comisión/CAS Succhi di Frutta, C-496/99 P, Rec. p.I-3801, apartados 
109 e 110). 
Considerando.-Que o profesor Gimeno Feliu no estudo da “Modificación dos contratos públicos: límites e dereito 
aplicable”  afirma que a excepcionalidade da prerrogativa foi confirmada sen quebra pola xurisprudencia do 
TS, que configura  a modificación contractual como unha facultade reservada para os supostos legais taxados 
e cuxa interpretación debe recibir un tratamento marcadamente restritivo, xa que, de non ser elo así, 
infrinxiríase un dos principios básicos do noso ordenamento xurídico  recollido polo artigo 1256 do Código 
Civil, relativo a que o cumprimento dos contratos non pode quedar ó arbitrio dunha das partes. 

Nos contratos de obras deben concorrer razóns técnicas imprevisibles no proxecto orixinario e non 
simplemente defectos ou meras imprevisións no proxecto (CEst Dict 50668/1987, 17-6-87; 79/1993, 1-4-93). 
Considerando.- Que a Administración ten o ius variandi, que lle permite modificar o contrato unilateralmente 
cando concorran circunstancias de interese público, por excepción ao principio de inalterabilidade dos 
contratos sen o consentimento de ambas as partes. Trátase dunha potestade regrada que só pode exercerse 
nos casos e na forma prevista na LCSP, cando a modificación veña determinada por unha razón de interese 
público debida a causas novas e imprevistas. 
 
Considerando.- Que a modificación acórdase polo órgano de contratación e é obrigatorio para o contratista. 
As modificacións non poden ser utilizadas como modo de alterar o obxecto do contrato despois da licitación, 
de modo que se lesione os principios de igualdade, non discriminación e libre concorrencia. De conformidade 
co artigo 203 LCSP, só pode modificarse o contrato: 
 
a) Ben cando así se previu nos pregos. Limítase a previsión de modificación aos pregos tratándose de 

contratos administrativos, como se contempla no apartado segundo deste artigo, suprimindo a 
referencia ao anuncio de licitación. 

b) Ben nos casos e cos límites establecidos na LCSP, sen prexuízo dos supostos de sucesión na persoa do 
contratista, cesión do contrato, revisión de prezos e ampliación do prazo de execución, que se rexen 
polas súas normas propias. 

 
Considerando.- Que en particular non cabe a modificación para engadir prestacións complementarias ás 
contratadas, ampliar o obxecto do contrato para finalidades novas non contempladas nos pregos, e 
incorporar unha prestación susceptible de utilización ou aproveitamento independente. 
 
Considerando.- Que no prego de condicións administrativas que rexe o contrato non se contemplou 
circunstancias previas que permitisen realizar modificacións do contrato, polo que haberá que acudir ás 
modificacións non previstas que se recollen nos artigos 205 e seguintes da LCSP. 
 
Considerando.- Que consta no expediente con CSV: EQDQHC5YT43QNLNC informe  no que se 
desprende que non se vaian a  engadir prestacións complementarias ás existentes no proxecto. 
 
Considerando.- Que coa prerrogativa de modificación non se pode crear un contrato novo distinto do 
contrato primitivo, senón simplemente introducir alteracións ou variacións no proxecto orixinario, pois 
noutro caso estaríanse a burlar os principios de publicidade e concorrencia (CEst Dict 50641/1987, 12-11-87; 
51698/1988, 25-2-88; 4350/1997, 6-11-97). 
 
Considerando.- Que fóra dos devanditos casos en que a LCSP permite a modificación, ha de resolverse o 
contrato en vigor e celebrar outro con novas condicións, conforme prevén a LCSP art.203.2 e 211. g, e de 
acordo coa Dir 2014/24/UE art.73.a e Dir 23/2014/UE art.44.a. 

Considerando.- Que o carácter restritivo con que a lexislación de contratos contempla as modificacións de 
contratos adxudicados como excepción á regra pacta sunt servanda, soamente xustifícase por razóns de interese 
público (JCCA 23/2011, 28-10-11). O interese público ha de ser claro, patente e indubitado (CEst Dict 
42179/1979, 17-5-79), e xustificado polo órgano de contratación no expediente tramitado a tal fin (CEst Dict 
55586/1990, 10-1-91; 3062/1998, 10-9-98). 
 
Considerando.- Que a facultade de modificación so pode exercitarse cando la aparición de novas necesidades 
materiais, non contempladas antes da perfección do contrato, o faga indispensable para o mellor servizo do 
interese público (CEst Dict 41914/1979, 24-5-79). 
 
Considerando.- Que o interese publico perseguido é a realización da obra proxectada, polo que é necesaria a 
adaptación do proxecto á a realidade existente na estrada, segundo as incidencia mencionadas con 
anterioridade no informe técnico do director da obra. 
 
Considerando.- Que o directora de obra sinala que as modificacións que se introducirán son as variacións 
estritamente necesarias e indispensables de medición de obra para responder á causa obxectiva que fai 
necesaria a súa redacción. 
 
Considerando.- Que no artigo 205 LCSP recóllense os casos que determinan que modificacións se derivan 
de circunstancias sobrevindas e que foran imprevisibles no momento que tivo lugar a licitación do contrato: 

a. Que a necesidade da modificación se derive de circunstancias que unha Administración dilixente non 
puideran prever. 

b. Que a modificación non altere a natureza global do contrato. 
c. Que a modificación do contrato implique unha alteración na súa contía que non exceda, illada ou 

conxuntamente con outras modificacións acordadas conforme a este artigo, do 50 por cento do seu 
prezo inicial IVE excluído. 
 

Considerando.- Que sinala o director de obra que a necesidade da modificación derívase de circunstancias 
que no podían ser previstas por unha Administración dilixente, debido a que non se tiña constancia nin era 
previsible atopar mangueiras de abastecemento de auga dos veciños, non sendo estas obxecto de actuación 
do proxecto inicial. 
 
Considerando.- Que no informe referenciado tamén se sinala, que a modificación non altera a natureza global 
do contrato, xa que a obra a executar é a mesma, mantéñense as características xerais das obras a executar e 
non se modifica o tipo de contrato nin o seu obxecto. 
 
Considerando.- Que recolle no seu informe que, a falta dun orzamento de execución material definitivo, a 
valoración económica estimada do proxecto modificado ascende a un importe que non excede ao 14,89% 
do orzamento inicial, IVE excluído supoñendo, polo tanto, unha alteración na súa contía que non excede, 
illada ou conxuntamente con outras modificacións, do 50 % do seu prezo inicial, IVE excluído. 

Considerando.- Que cabe engadir que resulta necesario recabar do órgano de contratación  autorización para 
iniciar o correspondente expediente, que se substanciará con carácter de urxencia coas seguintes actuacións, 
contempladas no artigo 242 LCSP: 
 

a) Redacción da modificación do proxecto e aprobación técnica da mesma. 
b) Audiencia ó contratista e redactor do proxecto, polo prazo mínimo de tres días. 
c) Aprobación do expediente polo órgano de contratación, así coma dos gastos complementarios 

precisos. 
 
Considerando.- Que non obstante, poderán introducirse variacións sen necesidade de previa aprobación 
cando estas consistan na alteración no número de unidades realmente executadas sobre as previstas nas 
medicións do proxecto, sempre que non representen un incremento do gasto superior ó 10 % do prezo 
primitivo do contrato. 
 
Considerando.- Que para a redacción do modificado haberá que ter en conta o previsto nos artigos do Real 
Decreto  1098/2001 de 12 de outubro, polo que se aproba o Regulamento xeral da Lei de Contratos das 
Administracións Públicas, que se transcriben de seguido: 
 
Artigo 102: “...Cando sexa necesario introducir algunha modificación no contrato, redactarase a oportuna proposta integrada 
polos documentos que xustifique, describan e valoren aquela. A aprobación polo órgano de contratación requirirá a previa 
audiencia ó contratista e a fiscalización do gasto correspondente...” 
 
Artigo 158: “…Cando se xulgue necesario empregar materiais ou executar unidades de obra que non figuren no proxecto, a 
proposta do director da obra sobre os novos prezos a fixar basearase en canto resulte de aplicación, nos custos elementais fixados 
na descomposición dos prezos unitarios integrados no contrato, e en calquera caso, nos custos que correspondesen á data na que 
tivo lugar a adxudicación… 
 
O artigo 160 do mesmo texto legal recolle que cando existan variacións sobre as unidades previstas no 
contrato, sexan diminucións ou excesos de medicións, as mesmas deberán contemplarse no caso que  se 
redacte proxecto modificado. 
 
Artigo 162.2: “Cando sexa necesaria a execución de unidades novas non previstas no proxecto, o directo de obra elevará ó 
órgano de contratación as propostas de prezos novos e a repercusión sobre o prazo de execución do contrato. A conformidade por 
parte do contratista dos novos prezos e a valoración do prazo total da obra será condición necesaria para poder comezar os 
traballos correspondentes ás unidades novas...” 
 
Artigo 141.2: “...Se o órgano de contratación decide a modificación do proxecto, esta tramitarase con arranxo ás normas xerais 
da Lei e deste Regulamento acordando a suspensión temporal, total ou parcial da obra, ordenando neste último caso á iniciación 
dos traballos naquelas partes afectadas polas modificacións previstas no proxecto. 

Artigo 234.3: “...Cando o director facultativo da obra considere necesaria unha modificación do proxecto recabará do órgano 
de contratación autorización para iniciar o correspondente expediente, que se substanciará con carácter de urxencia  coas seguintes 
actuacións: a) Redacción da modificación do proxecto e aprobación técnica da mesma. b) Audiencia do contratista e redactor do 
proxecto por prazo mínimo de tres días...” 
 
Considerando.- Que a disposición adicional segunda da LCSP no seu apartado 1, faculta á Ilma. Sra. 
Presidenta para actuar como órgano de contratación, e tendo en conta o disposto no artigo 185 do Real 
decreto lexislativo 2/2004, de 5 de marzo, polo que se aproba o Texto refundido da Lei reguladora das 
facendas locais e o establecido nas bases de execución do orzamento provincial, concretamente na Base 16ª. 
2 a) onde figura que lle compete á Xunta de Goberno autorizar e comprometer os gastos precisos para 
contratación que sendo competencia da Presidencia, superen para o contrato de obras o importe de 
douscentos mil euros. 
 
A Xunta de Goberno acorda por unanimidade: 
 
Autorizar a redacción do proxecto modificado da obra “Ensanche e mellora da seguranza viaria na EP-0405 A 
Xesteira-Almofrei, P.Q. 0+000 ao P.Q. 1+530 (Concello de Cerdedo-Cotobade)”. 
 
O proxecto modificado deberá remitirse ao servizo de Contratación, debidamente supervisado, xunto cun 
informe do responsable do contrato, onde se recolla o seguinte: 
 

a) Deberá indicar se se alteran ou non as condicións esenciais da licitación e adxudicación, e dicir, 
o contemplado no proxecto e na oferta da empresa adxudicataria. 

b) Informe sobre se o proxecto se limita a introducir as variacións estritamente indispensables para 
responder á causa obxectiva que a faga necesaria. 

c) Se, no caso de modificación que supoña a introdución de unidades de obra non previstas no 
proxecto ou cuxas características defiran das fixadas, podería entenderse que os prezos recollidos 
adecúanse aos prezos de mercado, e, como establece o artigo 158 do R.D. 1098/2001, baséanse 
nos custos elementais fixados na descomposición dos prezos unitarios integrados no contrato, e, 
en calquera caso, nos custos que correspondesen á data na que tivo lugar a adxudicación. 

d) Nese caso , terá que aportar a acta de contradición de prezos a orixe, coa baixa da adxudicación 
asinada pola empresa contratista. 

e) Indicar cal é a porcentaxe de unidades que se variou con respecto ao inicial, e cuantificalas 
economicamente. 

f) Establecer un prazo para a finalización da obra desde a data de aprobación do proxecto 
modificado, no caso de que fora así.  

g) Indicar se houbo excesos de medicións ata o momento, e de habelos deberá introducilos no 
proxecto modificado. 

3.34177.- DECLARACIÓN DE ABANDONO DAS EMPRESAS BLINKER, S.A.U., DRESS-
WORK, S.L.U., RAFITEXTIL DTT 3.8, S.L E SUMINISTROS INDUSTRIALES 
INCOMER, S.L., DO SISTEMA DINÁMICO DE ADQUISICIÓN DE VESTIARIO 
PARA O PERSOAL DA DEPUTACIÓN DE PONTEVEDRA (Expte.2023051458) 

 
A Xunta de Goberno da Deputación de Pontevedra, na súa sesión ordinaria do día 1 de decembro de 2023, 
aprobou o expediente para implementar un Sistema dinámico de adquisición de  vestiario para o persoal da 
Deputación de Pontevedra. 
 
A Xunta de Goberno da Deputación de Pontevedra, na súa sesión ordinaria do día 16 de febreiro de 2024, 
acordou admitir ás seguintes empresas, nas categorías que se relacionan a continuación: 
 
Blinker, S.A.U. (NIF: A03813474): 

 Categoría I: Vestiario laboral e equipos de protección individual. 

 Categoría II: Uniformidades e complementos. 
Dress-Work, S.L.U. (NIF: B97359988): 

 Categoría I: Vestiario laboral e equipos de protección individual. 

 Categoría II: Uniformidades e complementos. 
Rafitextil Dtt 3.8 Sl (NIF: B14546980): 

 Categoría I: Vestiario laboral e equipos de protección individual. 

 Categoría II: Uniformidades e complementos. 
Suministros Industriales Incomer SL (NIF: B87442570) 

 Categoría I: Vestiario laboral e equipos de protección individual. 

 Categoría II: Uniformidades e complementos. 
 
Os referidos contratos formalizáronse entre a Deputación de Pontevedra e as citadas empresas con data 22 
de marzo de 2024, por unha anualidade e con efectos desde o 1 de abril de 2024, establecéndose a posibilidade 
dunha prórroga cunha duración dun ano. 
 
Mediante Resolución Presidencial número 2024005279 de data 21/06/2024, convidouse ás empresas 
admitidas na categoría I do sistema dinámico de adquisición de vestiario a presentar oferta na licitación do 
contrato específico de Subministración de vestiario e calzado para o persoal do Servizo de Cooperación da Deputación de 
Pontevedra. Transcorrido o prazo de 10 días naturais contados a partir do envío da invitación, que tivo lugar 
o día 24/06/2024, as empresas Blinker, S.A.U. (NIF: A03813474), Dress-Work, S.L.U. (NIF: B97359988), 
Rafitextil Dtt 3.8 Sl (NIF: B14546980) e Suministros Industriales Incomer SL (NIF: B87442570) non 
presentaron ofertas. 
 
Mediante Resolución Presidencial número 2024005468 de data 27/06/2024, rectificada por Resolución 
Presidencial número 2024005850 de data 12/07/2024, convidouse ás empresas admitidas na categoría I do 
sistema dinámico de adquisición de vestiario a presentar oferta na licitación do contrato específico de 
Subministración de equipos de protección individual e roupa de traballo para a Estación Fitopatolóxica de Areeiro. 

Transcorrido o prazo de 10 días naturais contados a partir do envío da invitación, que tivo lugar o día 
01/07/2024, as empresas Blinker, S.A.U. (NIF: A03813474), Dress-Work, S.L.U. (NIF: B97359988), 
Rafitextil Dtt 3.8 Sl (NIF: B14546980) e Suministros Industriales Incomer SL (NIF: B87442570) non 
presentaron ofertas. 
 
Mediante Resolución Presidencial número 2024005759 de data 10/07/2024, convidouse ás empresas 
admitidas na categoría I do sistema dinámico de adquisición de vestiario a presentar oferta na licitación do 
contrato específico de Subministración do vestiario laboral e equipos de protección individual, para o persoal do Centro 
Príncipe Felipe da Deputación de Pontevedra. Transcorrido o prazo de 10 días naturais contados a partir do envío 
da invitación, que tivo lugar o día 10/07/2024, as empresas Blinker, S.A.U. (NIF: A03813474), Dress-Work, 
S.L.U. (NIF: B97359988), Rafitextil Dtt 3.8 Sl (NIF: B14546980) e  Suministros Industriales Incomer SL 
(NIF: B87442570) non presentaron ofertas. 
 
Mediante Resolución Presidencial número 2024005776 de data 10/07/2024, convidouse ás empresas 
admitidas na categoría I do sistema dinámico de adquisición de vestiario a presentar oferta na licitación do 
contrato específico de Subministración das uniformidades e complementos para o persoal do Centro Príncipe Felipe da 
Deputación de Pontevedra. Transcorrido o prazo de 10 días naturais contados a partir do envío da invitación, 
que tivo lugar o día 10/07/2024, as empresas Blinker, S.A.U. (NIF: A03813474), Dress-Work, S.L.U. (NIF: 
B97359988), Rafitextil Dtt 3.8 Sl (NIF: B14546980) e  Suministros Industriales Incomer SL (NIF: 
B87442570) non presentaron ofertas. 
 
Tendo en conta que as empresas Blinker, S.A.U. (NIF: A03813474), Dress-Work, S.L.U. (NIF: B97359988), 
Rafitextil Dtt 3.8 Sl (NIF: B14546980) e  Suministros Industriales Incomer SL (NIF: B87442570) foron 
invitadas a presentar oferta na licitación de todos os contratos específicos que se tramitaron desde a sinatura 
do contrato, sen embargo, non presentaron oferta ás catro últimas invitacións consecutivas. 
 
Tendo en conta que o apartado 7 do prego de cláusulas económico administrativas establece que “En calquera 
momento de vixencia do presente sistema poderán as/os empresarios abandonalo, entendéndose que exerceron esta opción  no 
caso de que non presenten oferta en catro licitacións consecutivas. En ambos casos é o órgano de contratación o encargado de 
acordar dita exclusión. O abandono do sistema non impedirá a reincorporación nun momento posterior, debendo transcorrer 
mais de 30 días desde a adopción da exclusión do SDA polo órgano de contratación”. 
 
Visto o informe do Xefe de Servizo de Contratación de data 29 de agosto de 2024 no que, a modo de 
conclusión indica que: 
 
“Tendo en conta que as empresas Blinker, S.A.U. (NIF: A03813474), Dress-Work, S.L.U. (NIF: B97359988), 
Rafitextil Dtt 3.8 Sl (NIF: B14546980) e  Suministros Industriales Incomer SL (NIF: B87442570) non presentaron 
oferta aos catro últimos contratos específicos, de conformidade co apartado 7 do PCAP, considerase que abandonaron o sistema 
dinámico para a adquisición de vestiario para o persoal da Deputación de Pontevedra”. 

Considerando que a Xunta de Goberno foi o órgano que declarou a admisión das empresas no sistema 
dinámico para a adquisición de vestiario para o persoal da Deputación de Pontevedra ó estimarse que o valor 
dos contratos específicos superasen no seu conxunto os 100.000 €. 
 
A Xunta de Goberno acorda por unanimidade: 
 

1. Excluír por abandono ás empresas Blinker, S.A.U. (NIF: A03813474), Dress-Work, S.L.U. 
(NIF:B97359988), Rafitextil Dtt 3.8 SL (NIF: B14546980) e Suministros Industriales Incomer SL 
(NIF:B87442570) do sistema dinámico para a adquisición de vestiario para o persoal da Deputación 
de Pontevedra, ao non presentar oferta aos catro últimos contratos específicos. 

 
4.34178.- RECOÑECEMENTO EXTRAXUDICIAL DE CRÉDITOS (Expte. 2024058707)  

 
Vista a relación de facturas con número 2024058707, que contén 5 facturas e por un importe de 23.213,25 € 
e con CSV: PUDUYAUWSAWRHH8E, e visto o informe que formula a Intervención desta Deputación, de 
data 29/08/2024, e os xefes de servizo ou responsables dos centros Xestores no que se pon de manifesto 
que os gastos se fixeron con vicios de procedemento que implican a nulidade das obrigas, e que necesitan a 
súa aprobación polo sistema de recoñecemento extraxudicial de créditos, a Xunta de Goberno acorda por 
unanimidade aprobar: 
 
A relación de expedientes de referencia coa seguinte estrutura económica: 
Importe total ..................................................................................................................... 23.084,32 € 
Descontos do IRPF .................................................................................................................. 0,00 € 
Descontos do IVE soportado deducible ........................................................................... 128,93 € 
Descontos do honorarios técnicos externos ......................................................................... 0,00 € 
Outros descontos ...................................................................................................................... 0,00 € 
Total líquido ...................................................................................................................... 23.213,25 € 

 
5.34179.- MODIFICACIÓN DO ACORDO ADOPTADO NA XUNTA DE GOBERNO DO 

DÍA 14/06/2024 (Nº16.33919), POLO QUE SE CONCEDEU AO CONCELLO DE 
VILANOVA DE AROUSA, NO MARCO DO PLAN + PROVINCIA 2024 LIÑA 1 
INVESTIMENTOS, UNHA SUBVENCIÓN CON DESTINO AO 
FINANCIAMENTO DO INVESTIMENTO “REFORZO DE FIRME DE VIAIS 
MUNICIPAIS 2024” (Expte.2024022991) 

 
O Pleno da Deputación, na súa sesión do 29/12/2023, mediante acordo núm. 4.8103, acordou aprobar as 
bases reguladoras do Plan de Obras e Servizos de competencia municipal (Plan + Provincia) 2024, en adiante 
Plan + Provincia 2024, que foron publicadas no Boletín Oficial da Provincia de Pontevedra (BOPPO) núm. 
2 do 03/01/2024. 

En data 14/06/2024, mediante acordo da Xunta de Goberno núm. 16.33919, concedeuse ao Concello de 
Vilanova de Arousa, polo procedemento de concorrencia non competitiva, unha subvención por importe de 
153.921,32 €, con destino ao financiamento do investimento “Reforzo de firme de viais municipais 2024” 
(Expte.2024022991), en base a un orzamento polo importe de 170.074,59 €, financiando o Concello con 
fondos propios o importe restante ata completar a totalidade do orzamento tal é como se reflicte na seguinte 
táboa: 

Orzamento 
Subvención 

Plan + Provincia 2024 
Achegas doutras 

administracións públicas 
Fondos propios do 

Concello 

170.074,59 € 153.921,32 € 0,00 € 16.153,27 € 

 
A concesión da subvención quedou condicionada as autorizacións sectoriais de Costa da Xunta de Galicia 
(protección do litoral), Estrada da Xunta de Galicia e Medio Rural. 
 
En data 23/07/2024 consta entrada na sede electrónica da Deputación, co núm. WEB2024048255, instancia 
do Concello de Vilanova de Arousa na que solicita o cambio de proxecto para levar a cabo o investimento 
mencionado ut supra. 
 
O Concello expoñe que por motivos orzamentarios da anualidade 2024, xa que o mesmo se atopa 
prorrogado, non pode exercer a achega municipal comprometida para dito investimento. Tendo a necesidade 
de reformular o proxecto inicialmente presentado, quedando configurada a petición de subvención para o 
investimento “Reforzo de firme de viais municipais 2024” (Expte. 2024022991) tal é como se reflicte na seguinte 
táboa:  

Orzamento 
Subvención 

Plan + Provincia 2024 
Achegas doutras 

administracións públicas 
Fondos propios do 

Concello 

153.921,32 € 153.921,32 €   0,00 € 0,00 € 

 
En datas posteriores o Concello emenda a documentación presentada inicialmente. 
A presente actuación conta co informe de supervisión favorable do facultativo técnico do servizo de 
Cooperación de data 29/07/2024. 
 
FUNDAMENTACIÓN XURÍDICA: 
I.- NORMATIVA EXAMINADA 

- Lei 38/2003, de 17 de novembro, xeral de subvencións (LXS) e o seu Regulamento aprobado por 
RD 887/2006, de 21 de xullo (RLXS). 

- Lei 9/2007, de 13 de xuño, de subvencións de Galicia (LSG). 

- Lei 7/1985, de 2 de abril, reguladora das bases do réxime local (LBRL). 

- Lei 39/2015, de 1 de outubro, do procedemento administrativo común das Administracións Públicas 
(LPACAP). 

- Lei 9/2017, de 8 de novembro de contratos do sector público. 

- Real Decreto Lexislativo 2/2004, de 5 de marzo, polo que se aproba o Texto Refundido da Lei 
reguladora das Facendas Locais (TRLRF). 

- Real Decreto 2568/1986, de 28 de novembro, polo que se aproba o Regulamento de organización, 
funcionamento e réxime xurídico das Entidades Locais (ROFRJEL). 

- Bases de execución do vixente orzamento provincial. 

- Bases reguladoras do Plan + Provincia 2024. 

- Ordenanza xeral de subvencións da Deputación. 
 

II.- CONSIDERACIÓNS XURÍDICAS 
INSTRUCIÓN DO EXPEDIENTE 

- Base Reguladora 15ª do Plan + Provincia 2024 relativa á ordenación, instrución, procedemento e 
resolución, que indica que lle corresponde ao Servizo de Cooperación as actuacións necesarias para 
a determinación, o coñecemento e a comprobación dos expedientes. Asemade, establécese que unha 
vez realizado o estudio de cada solicitude recibida, e en función da información dispoñible, 
elaborarase unha proposta de concesión da subvención para someter á aprobación do órgano 
competente, previo informe do técnico competente da Deputación segundo a natureza do 
investimento e da fiscalización do Servizo de Intervención. 
 

PETICIÓN E EVACUACIÓN DE INFORMES 

- Artigo 80 da Lei 39/2015, de 1 de outubro, do procedemento administrativo común das 
Administracións Públicas, sobre a petición e a evacuación de informes 

- Artigo 88.6 da Lei 39/2015, de 1 de outubro, do procedemento administrativo común das 
Administracións Públicas, que sinala que a aceptación de informes ou ditames servirá de motivación 
á Resolución cando se incorporen ó texto da mesma 

- Artigos 213 e ss. Do TRLRFL, sobre o control e a fiscalización da xestión económica que lle 
corresponde realizar á Intervención 

- Artigo 24 da LXS que establece que a función de instrución comprenden a petición de cantos 
informes se estimen necesarios para resolver ou que sexan exixidos polas normas que regulan a 
subvención. 
 

RESOLUCIÓN DO EXPEDIENTE 

- Artigo 16 da ordenanza xeral de subvencións da Deputación que dispón que salvo que nas bases 
reguladoras, resolución de aprobación da convocatoria ou de concesión se estableza o contrario, a 
entidade beneficiaria da subvención poderá solicitar do órgano que as concede a modificación da 
resolución de concesión, incluídos o prazos de execución e xustificación, non debendo variarse o 
destino ou finalidade da subvención ou da axuda pública. 
A solicitude de modificación deberá estar xustificada, presentándose de forma inmediata á aparición 
das circunstancias que a motiven e con antelación á finalización do prazo de execución inicialmente 
concedido, salvo que para as modificacións se fixen outros prazos nas bases reguladoras. 

- Base 29ª das reguladoras do Plan + Provincia 2024, que regula a modificación das resolucións ou dos 
acordos de concesión por reformulación dos proxectos técnicos sen variar a tipoloxía inicialmente 
aprobada. 

 
De acordo con todo o sinalado, no exercicio das competencias que atribúe o artigo 35 da Lei 7/1985, de 2 
de abril, reguladora das bases do réxime local, o artigo 63 do Real Decreto 2568/1986, de 28 de novembro, 
polo que se aproba o Regulamento de organización, funcionamento e réxime xurídico das Entidades Locais 
e as bases específicas de execución do orzamento para o presente exercicio, e vistos os informes do 
facultativo técnico do servizo de Cooperación, de data 29/07/2024, e da xefatura do servizo de Cooperación, 
de data 12/08/2024, que conclúe favorablemente a tramitación da modificación do acordo de concesión, e 
do informe da Intervención Provincial, de data 26/08/2024, a Xunta de Goberno acorda por unanimidade: 
 

- Modificar o acordo da Xunta de Goberno núm. 16.33919 do día 14 de xuño de 2024 por 
reformulación do proxecto técnico aportado inicialmente e que figura no expediente polo novo 
proxecto técnico, presentado en data 29/07/2024 con rexistro de entrada WEB2024049027, que 
rexerá a execución do investimento “Reforzo de firme de viais municipais 2024” (Expte.2024022991), cuxo 
orzamento ascende a 153.921,32 €, quedando o cadro de financiamento do devandito investimento 
tal e como se reflicte na seguinte táboa: 

Orzamento 
Subvención 

Plan + Provincia 2024 
Achegas doutras 

administracións públicas 
Fondos propios do 

Concellos 

153.921,32€ 153.921,32€ 0,00€ 0,00€ 

 
O resto do texto do acordo da Xunta de Goberno núm. 16.33919 de data 14/06/2024, permanece 
invariable 
 

- Darlle traslado do presente acordo ao Concello de Vilanova de Arousa, a Intervención Provincial, ao 
Servizo de Cooperación e ao Gabinete da Presidencia. 

 
6.34180.- MODIFICACIÓN DAS BASES REGULADORAS DO PROGRAMA “LECER EN 

FAMILIA” PARA O ANO 2024 (Expte.2024023458) 
 

1.- A Xunta de Goberno da Deputación Provincial na súa sesión ordinaria do día 3 de maio de 2024, acordou a 
aprobación das “Bases Reguladoras do Programa Lecer en Familia 2024”. 
 
2.- Con data 28 de xuño de 2024 a Xunta de Goberno, na súa sesión ordinaria, aproba o expediente de contratación, 
sendo enviado o anuncio de licitación á oficina de publicacións da Unión Europea con data 01 de xullo de 2024, 
concedendo un prazo de 30 días naturais para a presentación de ofertas, resultando o procedemento deserto ao non 
existir ningunha oferta presentada en dito prazo. 

Diversas empresas do sector interesadas trasladaron  que atoparon dificultades para presentar oferta  coas condicións 
exixidas nos pregos.  
 
3. A Xunta de Goberno da Deputación Provincia na súa sesión ordinaria do día 20 de agosto de 2024 acordou a 
aprobación do expediente de contratación para a adxudicación, mediante procedemento aberto suxeito a regulación 
harmonizada por tramitación urxente do programa. (Expediente núm. 2024053612) 
 
4. Con data 14/08/2024 e CSV: 68JY7IE5NXQ6Y2QI, intervención emite informe favorable sobre o expediente de 
contratación, no que sinala as seguintes observacións e recomendacións: “As bases reguladoras do servizo foron aprobadas 
por Acordo da Xunta de Goberno Local de data 3/05/2024. Considerando que a contratación proposta introduce cambios respecto ao 
procedemento declarado deserto, as bases reguladoras deben adaptarse. En todo caso, constan no expediente o PPT que determina o alcance 
das prestacións e as características principais do programa. As modificación das bases debe realizarse de xeito acorde con ditas prescricións, 
debendo aprobarse con anterioridade á adxudicación do servizo.” 
 
5º.- Co obxecto de que as prescricións técnicas da contratación urxente e as bases do programa sexan acordes en 
contido procedese a actualización das mesmas. Os elementos novos afectan as seguintes bases:  
 

- Base 3ª. O orzamento dispoñible pasa de cento setenta e nove mil euros (179.000,00 €) a cento setenta e nove mil 
cento corenta e tres euros con cincuenta céntimos (179.143,50 €), con cargo á aplicación 24/231.2311.227.07 do 
Orzamento provincial. 
 

- Base 5ª. Amplíanse o número de prazas ofertadas para o programa a 2.957 as prazas  (inicialmente 2.350 prazas), 
así coma o  ámbito temporal de execución que será entre o cuarto trimestres de 2024 e o primeiro trimestre de 
2025. O tipo de establecementos para realizar as estancias estenderase dende balnearios, talasos ou spa,s  a hoteis 
de zonas urbanas e hoteis de zonas rurais. Esta actualización enténdese xustificada co obxectivo de facilitar a 
adxudicación da nova licitación do contrato de xestión, desenvolvemento e execución do programa “Lecer en 
familia 2024” e a previsión temporal da aprobación da convocatoria. 
 

- Base 6ª. O importe máximo unitario de 94,47€ de cada praza será cofinanciado pola Deputación segundo importes 
e/ou porcentaxes, en función da idade dos membros da unidade familiar (60 € para maiores de 12 anos e 30 € 
para nenos e nenas de entre 3 e 12 anos e de balde para menores de 3 anos) para as 2.907 prazas de réxime xeral 
e financiamento do 100% do custe para as 50 prazas restantes de réxime especial. 
 

- Base 8ª. Establécese un prazo para a presentación de solicitudes con data certa de inicio previsto para o día 8 de 
novembro de 2024 rematando o día 22 de novembro de 2024. Esta previsión deberá vir acompañada da 
publicación das bases de forma anticipada a o devandito prazo co obxectivo de que todas as persoas interesadas 
poidan coñecer o contido das bases dado que o único criterio de concesión das prazas é a data e á hora de rexistro 
de entrada, segundo o previsto na base décimo segunda. 

  

Pode verificar a integridade deste documento no enderezo: https://sede.depo.gal


Código seguro de verificación (CSV):0LUYQGDWX53D2PY9



 
 

Xunta de Goberno 06/09/2024  Acta Páx. 17  

 

 
 
 
Con data 28/08/2024 Secretaría Xeral emite informe xurídico de conformidade coa proposta de modificación das 
bases (CSV: 357S8T7LLHR0ARUZ). Con data 2/09/2024 o Servizo de Intervención emite informe favorable o 
expediente ( CSV: JVM36A6T8FT4TBC1). 
 
De cordo co exposto, a Xunta de Goberno acorda por unanimidade: 
 

- Aprobar a modificación das bases reguladoras do Programa “Lecer en familia” para o ano 2024 
 
Ditas Bases figuran asinadas dixitalmente co CSV: BROCQFA5439LZ9YX. 
 
Pódese verificar a integridade deste documento no enderezo: https://sede.depo.gal 

 
7.34181.- CONCESIÓN DE SUBVENCIÓNS DA CONVOCATORIA DO PROGRAMA 

DE “AXUDAS A COMUNIDADES DE USUARIOS DE AUGAS DA 
PROVINCIA DE PONTEVEDRA PARA O ANO 2024” (PROGRAMA 
+AQUA_2024). (Expte.2023072350) 

 
Primeiro.- A Xunta de Goberno desta Deputación Provincial na súa sesión ordinaria do día 11 de decembro 
de 2023, aprobou as “Bases reguladoras e convocatoria de subvencións do programa de axudas a comunidades de usuarios 
de augas da provincia de Pontevedra para o ano 2024 (Programa +AQUA_2024)”, publicadas no BOPPO núm. 243, 
do 20 de decembro de 2023, co obxecto de regular a concesión, a execución e a xustificación das subvencións 
que se concedan con cargo a elas. 
 
Segundo.- O prazo de presentación de solicitudes rematou o día 29/02/2024 e nese prazo, un total de 264 
comunidades de usuarios de augas da provincia de Pontevedra presentaron as correspondentes solicitudes. 
 
Terceiro.- Posteriormente procedeuse a requirir ás comunidades de usuarios de augas da provincia de 
Pontevedra a emenda dos erros, defectos ou omisións emendables detectados nas súas solicitudes, segundo 
o previsto nas bases 7ª e 10ª, con expresa advertencia de que no caso de non emendar as faltas ou omisións 
teríanse por desistidos das súas peticións, previa resolución que deberá ser ditada nos termos previstos no 
artigo 21 da Lei 39/2015, do 1 de outubro, do procedemento administrativo común das Administracións 
Públicas. 
 
Cuarto.- Incorpóranse aos expedientes de solicitude os informes dos servizos técnicos provinciais sobre os  
proxectos presentados e que cumpren os criterios que se deben ter en conta segundo as bases. 
  

Pode verificar a integridade deste documento no enderezo: https://sede.depo.gal

Quinto.- De conformidade coa base 7ª, previa á súa fiscalización, procede a emisión do informe-proposta da 
xefa do Servizo de Cooperación, no que figurará a valoración das solicitudes á luz dos criterios de valoración 
establecidos nas bases, explicando o sistema de valoración seguido, relacionando as solicitudes por orde 
decrecente de puntuación, e sinalando a subvención que lle corresponde a cada un dos beneficiarios segundo 
o solicitado (anexo I, CSV: PSHJCYE2MBEYAKNI) Así mesmo, relacionaranse as solicitudes desestimadas, 
motivando as razóns da desestimación.  
 
FUNDAMENTOS 
 
1º.- De acordo coa base 1ª o obxecto da convocatoria diríxese á concesión de subvencións a comunidades 
de usuarios de augas para o ano 2024 (+AQUA 2024), para sufragar os gastos  destinados a mellorar, en 
termos cualitativos e cuantitativos, a calidade da auga e o estado das instalacións de captación, potabilización, 
abastecemento e almacenamento de augas de consumo das comunidades de usuarios de augas da provincia 
de Pontevedra, e convocar estas subvencións para o ano 2024, con destino ás finalidades recollidas nas bases, 
que se estruturan en sete liñas de actuacións: 
 

 Actuacións que supoñan a mellora, reforma ou reparación das infraestruturas e instalacións das 
traídas de auga comunitarias. 

 Actuacións de dixitalización, sostibilidade e eficiencia enerxética das instalacións e infraestruturas que 
impliquen unha mellora na xestión da auga. 

 Actuacións no ámbito dos sistemas de tratamento da auga. 

 Actuacións no ámbito de legalización de novas concesións ou novación das existentes. 

 Actuacións no ámbito da calidade da auga subministrada. 

 Actuacións no ámbito das captacións. 

 Actuacións no ámbito das infraestruturas de almacenamento da auga antes da súa subministración. 
 
2º.- Os beneficiarios da convocatoria son as comunidades de usuarios de augas da provincia de Pontevedra 
legalmente constituídas e debidamente inscritas no rexistro público correspondente, con domicilio social na 
provincia de Pontevedra. Así mesmo, deben cumprir os requisitos esixidos nas bases, sen que poidan obter 
a condición de beneficiarios aquelas comunidades de usuarios de augas nas que concorra algunha das 
circunstancias ou prohibicións ás que fai referencia a lexislación vixente en materia de subvencións. 
 
3º.- De acordo coa base 4ª ningunha comunidade de usuarios poderá presentar máis dunha solicitude ao 
abeiro desta convocatoria de axudas, aínda que se refira a actuacións distintas. O incumprimento deste punto 
dará lugar á inadmisión das solicitudes presentadas en segundo lugar ou sucesivo lugar. 

As subvencións para cada actuación poderán alcanzar ata o 100% do orzamento, tendo en conta que a axuda 
non poderá superar o importe máximo asignado ao orzamento na solicitude. En todo caso, a entidade 
beneficiaria terá a obriga de asumir o cofinanciamento pola parte que exceda o importe da axuda.  
 
As actuacións e os investimentos subvencionables han de constituír o ámbito material de competencias das 
entidades beneficiarias que, se o consideran oportuno, poderán asignar recursos orzamentarios propios á 
mesma finalidade. 
 
4º.- De acordo coa base 5ª modificada na Xunta de Goberno na sesión ordinaria de 12 de xullo de 2024 
(publicada no BOPPO núm. 139 do día mércores, 17 de xullo de 2024), o financiamento do programa de 
axudas a comunidades de usuarios de augas da provincia de Pontevedra para o ano 2024 (Programa +AQUA 
2024) ascende a millón seiscentos mil euros (1.600.000,00€), financiados con fondos propios da Deputación 
con cargo ao orzamento provincial do exercicio 2024, imputable ás aplicacións orzamentarias 
2024/942.4590.489.07, para gastos correntes, e 2024/942.4590.789.07, para gastos de investimentos reais. 
 
5º.- Segundo a base 6ª o procedemento de concesión será o de concorrencia competitiva, de acordo cos 
criterios e baremos contidos na dita base, correspondéndolle a súa instrución á xefa do Servizo de 
Cooperación cos Municipios, tal como se indica na base 7ª. 
 
A concesión da subvención realizarase nun único proceso. 
Atendendo á base 7ª, valoráronse as solicitudes por orde decrecente de puntuación e asígnaselle ata o máximo 
financiamento posible por comunidades de usuarios de augas aos proxectos con maior puntuación ata esgotar 
o millón seiscentos mil euros (1.600.000,00€) euros do programa. Sinálase a subvención que lle corresponde 
a cada un dos beneficiarios segundo o solicitado, tendo en conta que ás solicitudes con maior puntuación 
poderá asignárselles unha subvención de ata o cen por cen do orzamento presentado, dentro do importe 
máximo. Para a última solicitude que obteña subvención, o importe subvencionable será igual á cantidade 
restante ata o esgotamento do crédito, se ben, pasará a formar parte da lista de agarda como primeira 
solicitude e poderá obter por esta vía unha subvención polo importe restante non subvencionado, coas 
limitacións reguladas nas bases.  
 
Así mesmo, relacionaranse as solicitudes desestimadas, motivando as razóns da desestimación. Para aquelas 
solicitudes que se desestimen por terse esgotado o crédito establecerase unha prelación e pasarán a constituír 
a lista de agarda. En casos de empate, terán preferencia aquelas que obteñan maior puntuación no criterio de 
valoración que conste en primeiro lugar, pola orde establecida nas bases. De persistir o empate, atenderase á 
data e hora de presentación da solicitude de subvención.  
 
6º.- Os servizos técnicos provinciais emitiron o correspondente informe sobre os proxectos presentados, 
sobre o cumprimento dos requisitos e criterios que se deben ter en conta segundo as bases. 

7º.- Á vista da documentación achegada polas entidades solicitantes, proponse excluír da valoración as 
solicitudes relacionadas do Anexo III (CSV PSLXVLL40RPGSGW8), ao non axustarse ás bases reguladoras 
da convocatoria do programa de axudas a comunidades de usuarios de augas da provincia de Pontevedra 
para o ano 2024 (Programa +AQUA_2024).  
 
8º.- O informe-proposta de valoración elabórase de acordo cos seguintes criterios establecidos nas bases: 
 
Sobre un total de 80 puntos, os criterios de selección son os seguintes: 
 
a) Pola xustificación da necesidade e adecuación dos obxectivos que se pretenden conseguir, en función da 

valoración dos seguintes aspectos: calidade, eficiencia, impacto territorial e porcentaxe de 
cofinanciamento. Valorarase, sobre o contido dunha memoria explicativa e o orzamento que deberá 
achegarse para a súa valoración, do seguinte xeito (ata 35 puntos): 

 
1. Calidade da memoria.- por conter todos os apartados enumerados a continuación e describirse de 

forma detallada, completa e clara de forma que se aprecien claramente os requisitos e aspectos a 
valorar (ata 19 puntos): 

 Por conter o detalle do orzamento correctamente desagregado con indicación de todos os prezos 
unitarios comparados sobre as tarifas de referencia vixentes do SEAGA (no caso de conter 
referencias comparativas parciais ou incompletas, ou non xustificar a súa inexistencia, a 
puntuación será de 3 puntos): 10 puntos 

 Por conter a descrición detallada da situación de partida, da intervención a desenvolver e dos 
obxectivos que se pretenden acadar (no caso de conter descricións parciais ou incompletas a 
puntuación será de 1 punto): 3 puntos 

 Por conter unha reportaxe fotográfica da situación de partida, mapas e planos de situación e dos 
investimentos a realizar (no caso de conter parcialmente a documentación ou ser incompleta a 
puntuación será de 1 punto): 3 puntos 

 Por conter a descrición detallada de todos os aspectos a valorar no apartado a) de forma 
ordenada e clara: 3 puntos 

 
2. Mellora da eficiencia: ata 10 puntos 

 Por xustificar o impacto positivo en materia de economía circular e eficiencia enerxética: 4 
puntos. 

 Por xustificar a implantación de medios dixitais: 4 puntos. 

 Por xustificar outro tipo de aforros a curto, medio e longo prazo de consumos, tempos de 
xestión, económicos e outros indicadores de mellora: 2 puntos. 

3. Impacto territorial no cumprimento dos obxectivos de reto demográfico.- en función do índice de 
envellecemento da poboación do concello onde ten o domicilio social a entidade solicitante, de 
conformidade aos datos publicados polo Ministerio para a Transición Ecolóxica e o Reto 
Demográfico no seguinte enlace (ata 3 puntos):  
https://public.tableau.com/app/profile/reto.demografico/viz/SistemaIntegradodeDatosMunicip
ales/B1_Demogrfico_Provincial  

 Índice de envellecemento da poboación >300: 3 puntos 

 Índice de envellecemento da poboación de 200 a <300: 2 puntos 

 Índice de envellecemento da poboación de 100 a <200: 1 punto 

 Índice de envellecemento da poboación <100: 0 puntos 
 

4. Porcentaxe de cofinanciamento das actuacións: en función da porcentaxe de cofinanciamento pola 
propia entidade solicitante sobre o orzamento total das actuacións subvencionables, ata 3 puntos: 

 Por cofinanciar máis dun 20%: 3 puntos 

 Por cofinanciar ata un 20%: 2 puntos 

 Por cofinanciar ata un 10%: 1 puntos 
 
b) Pola tipoloxía da actuación, de xeito acumulativo ata un máximo de 30 puntos: 

1. Actuacións sobre a infraestrutura básica da traída (captación, canalizacións, depósitos e similares): 
6 puntos. 

2. Actuacións destinadas a mellorar a xestión, a medición ou o control da calidade da auga: 6 puntos 
3. Actuacións de implantación e mellora de tecnoloxías e instalacións eléctricas que permitan 

optimizar a eficiencia e o aforro enerxéticos na traída de augas: 6 puntos. 
4. Actuacións de dixitalización que redunden nunha mellora do control da subministración da auga 

e/ou a súa calidade: 6 puntos. 
5. Actuacións nos elementos complementarios asociados á infraestrutura da traída ou que impliquen 

outro tipo de melloras: 6 puntos. 
 

Non se puntuarán as actuacións que teñan un encaixe residual, non significativo, en calquera das 
tipoloxías enumeradas, o que deberá xustificarse polos servizos técnicos provinciais e a Comisión 
de Avaliación. A estes efectos establécese como non significativas aquelas actuacións que non 
alcancen o 10% do valor total do orzamento presentado. 
 

c) Pola representatividade da entidade solicitante, en función do número de comuneiros da comunidade de 
usuarios, acreditado mediante certificación emitida pola persoa secretaria da entidade actualizada con data 
comprendida como máximo desde os tres meses anteriores á data de apertura da convocatoria (ata 10 
puntos): 

1. Máis de 200 membros: 10 puntos 
2. Entre 151 e 200 membros: 8 puntos 
3. Entre 101 e 150 membros: 6 puntos 

4. Entre 51 e 100 membros: 4 puntos 
5. Entre 10 e 51 membros: 3 puntos 
6. Entre 5 e 10 membros: 2 puntos 
7. Menos de 5 membros: 1 punto 

 
d) Pola corresponsabilidade financeira, entendida como as achegas realizadas polos comuneiros da 

comunidade de usuarios, que se acreditará coa certificación do secretario da entidade das cotas dos 
comuneiros, xustificantes dos ingresos da última anualidade vencida ou documentos análogos que 
permitan a comprobación, puntuarase do seguinte xeito (no caso de existir cotas de diferente importe 
por comuneiro, considerarase a media ponderada), ata 5 puntos: 
 

1. Cota de máis de 81 euros ao ano: 5 puntos 
2. Cota de entre 51 e 80 euros ao ano: 4 puntos 
3. Cota de entre 26 e 50 euros ao ano: 3 puntos 
4. Cota de entre 11 e 25 euros ao ano: 2 puntos 
5. Cota de menos de 10 euros ao ano: 1 punto 

 
9º.- Unha vez aplicados os criterios de valoración, elabórase unha proposta de puntuación (Anexo I con CSV 
PSHJCYE2MBEYAKNI) na que se resulta que das 264 solicitudes presentadas, 16 quedan excluídas nun 
primeiro momento por non posuír os requisitos fixados nas bases reguladoras e non ser emendables. Outras 
22 excluíronse nun primeiro momento da concesión de subvención debido a que 20 non presentaron a 
documentación no prazo esixido ou emendaron erroneamente e 2 presentaron un escrito de renuncia á 
subvención solicitada. Sen embargo, despois do trámite de fiscalización, a intervención provincial logo de 
revisar a documentación presentada pola “Comunidad de usuarios coto e gallo (G94157526)” e a “Comunidad 
usuarios de aguas consumo Novas (G94017464)” admíteas co seu mellor criterio por constar no expediente a 
documentación requirida e no prazo establecido. 
 
10º.- Por outra banda, con respecto ás comunidades de usuarios de Paraños e San Martiño (G94051760), Comunidad 
de usuarios de agua Río das Cabras (V36134955), Comunidad de usuarios de agua de Cepeda (G36530905), Comunidad 
de usuarios de Santa Cruz (V36341881), Comunidad de aguas Petelos-Tameiga (G36173367), Comunidad de usuarios de 
Monte Baixiña (G27854009), Comunidad usuarios de campo do monte (V36273209), Comunidad usuarios de Vide 
(G36274116), Comunidade de usuarios de Xende (G94039146), Comunidad de usuarios de aguas de los Barrios de Casas, 
Tumbio y Bichicans (Vincios) (V36792935), Aguas de Soutelo (V36179240), Comunidad usuarios de Guillade 
(G36366888), Comunidad de usuarios de Burgueira (G36272037), Comunidade de usuarios de auga de Mourigade 
(G94063237), Comunidad de usuarios de Centeáns (G36383669), Comunidad usuarios de aguas Santa Cruz de Lamas 
(G36319168), Comunidade de usuarios de augas de Bragaña, Teaño e Casal (G36309615), Comunidad de usuarios de 
Vilar de Infesta (G36149250) e a Comunidad usuarios traída de aguas cabadas abertas (2024012542) que foron 
admitidas nun primeiro momento quedaron excluídas trala súa fiscalización polos motivos expostos no 
“anexo III relación de solicitudes desfavorables”. CSV (PSLXVLL40RPGSGW8). 

11º.- Por tanto, entre as 208 solicitudes das comunidades de usuarios de augas da provincia de Pontevedra 
que cumpren todos os requisitos esixidos polas bases, repártese o crédito e deste xeito correspóndelles a 
concesión do 100% da subvención solicitada agás á última, que é a “Comunidade de usuarios de aguas de casiña e 
o Piñeiro”, do Concello de Cuntis, con CIF G94152741, á que lle corresponden 3.017,70€ dun total de 10.000,00€ 
solicitados, ao esgotarse a totalidade do crédito do Programa +AQUA 2024, sen prexuízo do disposto nas 
bases en relación á conformación dunha lista de agarda. 
 
12º.- En base á documentación achegada polos solicitantes, ao informe dos Servizos técnicos provinciais e 
demais antecedentes existentes no Servizo de Cooperación, a instrutora procede a elaborar unha proposta 
de concesión de subvención entre as solicitudes consideradas (Anexo II con CVS OC34YSOH2Z6F387Z) 
e a relacionar as solicitudes desestimadas xunto coas causas propostas para a súa exclusión da convocatoria 
(Anexo III con CSV PSLXVLL40RPGSGW8). 
 
13º.- De conformidade co establecido na base 10ª, a concesión da subvención quedará condicionada á 
obtención das correspondentes autorizacións sectoriais, licenzas e permisos preceptivos. Os proxectos de 
novación quedarán condicionados á presentación do mesmo para a correcta xustificación. 
 
14º.- Respecto das solicitudes admitidas a Comunidade de usuarios de agua de Vilaverde (G94002896), Comunidade 
de usuarios de Verducido (G94084399), Comunidade de usuarios de aguas Gándara (G36146793), Comunidade de aguas 
para uso doméstico de Torroso (G36119469), Comunidade de usuarios de Cerdeira (G36219665), Comunidade de auga 
Rubiós Norte (G36151561), Comunidade de usuarios de Gradín (G94025517), Comunidade usuarios de Parada y Rocha 
(V36274009), Comunidade usuarios aguas Coelleira-Rebordiños (G94019601), Traída de augas Santo Paio-Campañó 
(G36278398), Comunidade de augas del Barrio de Padrón (G36198414), Comunidade de usuarios de Tuimil 
(G36142800), Comunidade de aguas del Barrio de Saramagoso-parroquia de Viso (V36287985), Comunidade de usuarios 
de augas de Ventosela (G36178523), Comunidade de usuarios de San Lorenzo de Arnoso (G36148211) e Comunidade de 
usuarios de Maiorín (G36527919) ao non reunir a solicitude a documentación esixida na convocatoria 
requiríuselles a súa emenda segundo os requisitos da base reguladora 10ª. Ao non presentar a documentación 
precisa no prazo legalmente establecido, enténdense decaídos no seu dereito e procederase a propoñer a súa 
desistencia, previa resolución na que esta se declare formalmente. Pola mesma circunstancia, a Comunidade de 
usuarios de aguas de Paradela (G94019502) e a Comunidade de usuarios San Martin de Curras (G36380152), mediante 
rexistros WEB2024038006 e WEB2024041964 respectivamente, presentaron a renuncia á  solicitude de 
subvención. 
 
As comunidades de augas de Comunidade usuarios de auga Manantial tomada da Patrona (G36541332) e Comunidade 
de usuarios de Pregal (G94028784) as solicitudes presentadas adaptadas as unidades, aos importes equivalentes 
dos prezos unitarios correspondentes da tarifa de referencia non acadan o orzamento mínimo 
subvencionable de acordo coa base 6ª. 

15º.- Para proceder á concesión das subvencións, de acordo co previsto na base 7ª, é preciso o informe de 
fiscalización de Intervención de todos os expedientes e do presente informe-proposta. Posteriormente, unha 
comisión de avaliación procederá ao estudo do informe-proposta e a proposta de resolución definitiva 
elevarase ao órgano competente para a súa aprobación. 
 
FUNDAMENTOS DE DEREITO 
Réxime xurídico: 

 Lei 38/2003, do 17 de novembro, Xeral de Subvencións (LXS), e o seu Regulamento aprobado por Real 
Decreto 887/2006, do 21 de xullo (RLXS). 

 Lei 7/1985, do 2 de abril, Reguladora das Bases do Réxime Local (LRBRL). 

 Lei 39/2015, do 1 de outubro, do Procedemento Administrativo Común das Administracións Públicas 
(LPACAP). 

 Lei 9/2007, do 13 de xuño, de Subvencións de Galicia (LSG). 

 Real Decreto 2568/1986, do 28 de novembro, polo que se aproba o Regulamento de Organización, 
Funcionamento e Réxime Xurídico das Entidades Locais (ROFRXEL). 

 Real Decreto Lexislativo 2/2004, do 5 de marzo, polo que se aproba o texto refundido da Lei Reguladora 
das Facendas Locais (TRLRFL). 

 Bases reguladoras e convocatoria de subvencións do programa de axudas a comunidades de usuarios de 
augas da provincia de Pontevedra para o ano 2024 (Programa +AQUA_2024). 

 
Consideracións xurídicas: 
Instrución do expediente: 

 Base reguladora 6ª da convocatoria, que establece que o procedemento de concesión das subvencións é o 
de concorrencia competitiva, de acordo cos criterios de valoración recollidas nela. 

 Base reguladora 7ª da convocatoria, que indica que lle corresponde á xefa do Servizo de Cooperación á 
instrución do procedemento de concesión. 

 
Petición e evacuación de informes: 

 Artigos 79 e 80 da LPACAP, sobre a petición e a evacuación de informes. 

 Artigo 88.6 da LRXAP, que sinala que a aceptación de informes ou ditames servirá de motivación á 
resolución cando se incorporen ao texto da mesma. 

 Artigo 213 e ss. do TRLRFL, sobre o control e a fiscalización da xestión económica que lle corresponde 
realizar á Intervención. 

 Bases 47ª e 48ª de execución do Orzamento provincial para 2023, sobre o control e a fiscalización da 
xestión económica, que sinalan a competencia da Intervención para realizar esta función. 

 Artigo 24 da LXS, que establece que as actividades de instrución comprenderán, entre outras, a petición 
de cantos informes se estime necesarios para resolver ou que sexan esixidos polas normas que regulan a 
subvención. 

 Base reguladora 7ª da convocatoria, que indica que a xefa do Servizo de Cooperación, emitirá informe-
proposta no que figurará a valoración das solicitudes á luz dos criterios de valoración establecidos nestas 
bases, explicando o sistema de valoración seguido, relacionando as solicitudes por orde decrecente de 
puntuación, e sinalando a subvención que lle corresponde a cada un dos beneficiarios segundo o 
solicitado, tendo en conta que ás solicitudes con maior puntuación poderá asignárselles unha subvención 
de ata o cen por cen do orzamento presentado, dentro do importe máximo subvencionable e a contía 
solicitada. Para a última solicitude que obteña subvención, o importe subvencionable será igual á cantidade 
restante ata o esgotamento do crédito, se ben, pasará a formar parte da lista de agarda como primeira 
solicitude e poderá obter por esta vía unha subvención polo importe restante non subvencionado, coas 
limitacións reguladas por estas bases. Así mesmo, relacionaranse as solicitudes desestimadas, motivando 
as razóns da desestimación. Para aquelas solicitudes que se desestimen por terse esgotado o crédito 
establecerase unha prelación e pasarán a constituír a lista de agarda. 

 
Resolución do expediente: 

 Artigo 22 da LXS, que dispón que a proposta de concesión formularase ao órgano concedente a través 
do órgano instrutor. 

 Artigo 25 da LXS, polo que o órgano competente resolverá o procedemento e a resolución motivarase de 
conformidade co que dispoñan as bases reguladoras da subvención  

 Artigo 62 do RLXS, que establece que na resolución de concesión deberán quedar claramente 
identificados os compromisos asumidos polos beneficiarios. 

 Artigo 185 do TRLRFL, que regula as competencias en materia de xestión de gasto. 

 Base de execución 25ª do orzamento provincial para o exercicio 2024 que recolle as normas xerais 
reguladoras das subvencións. 

 Base reguladora 1ª da convocatoria que define o obxecto e as finalidades subvencionables que poden 
acollerse a este programa. 

 Bases reguladoras 8ª e 10ª da convocatoria que recolle a necesaria documentación para a concesión da 
subvención e o prazo para a súa presentación. 

 Base reguladora 10ª da convocatoria que, segundo o disposto nos artigos 68.1 da LPAC, 23.5 da LXS, e 
20.6 da LSG, prescribe que no caso de presentar incompleta a documentación á que se refire a dita base, 
se requirirá ao interesado para que nun prazo máximo de 10 días hábiles, emende as faltas ou omisións, 
con indicación de que non facelo, teráselle por desistido da súa solicitude, previa resolución ditada nos 
termos do artigo 21 da LPACAP. 

 Artigo 21.1 da LPACAP, polo que a administración está obrigada a ditar resolución expresa e a notificala 
calquera que sexa a forma de iniciación, que no caso da desistencia consistirá na declaración da 
circunstancia da súa concorrencia, con indicación dos feitos producidos e as normas aplicables. 

 Artigo 84.1 da LPACAP, polo que porán fin ao procedemento a resolución, a desistencia, a renuncia ao 
dereito en que se funde a solicitude, cando tal renuncia non estea prohibida polo ordenamento xurídico, 
e a declaración de caducidade 

 
CONCLUSIÓNS 
De acordo cos antecedentes e os fundamentos de dereito, no exercicio das competencias recollidas no artigo 
35 da LRBRL, no artigo 63 do ROFRXEL e as Bases específicas de execución do vixente orzamento, e vista 
a acta da comisión de avaliación do día 03/09/2024, o informe da xefa do Servizo de Cooperación de 
03/09/2024, o informe da intervención provincial de data 04/09/2024, a Xunta de Goberno acorda por 
unanimidade: 
 
- Aprobar a concesión de subvencións ao abeiro “Programa de axudas a comunidades de usuarios de augas da provincia 
de Pontevedra para o ano 2024 (PROGRAMA +AQUA_2024)”, segundo o procedemento de concorrencia 
competitiva, ás 173 comunidades de usuarios de augas da provincia de Pontevedra beneficiarios que figuran 
no Anexo II con CVS (OC34YSOH2Z6F387Z), para a realización dos investimentos que se relacionan no 
mesmo, por un importe total de 1.600.000,00€, e de acordo coa previstos nas Bases reguladoras. 
 
A concesión de subvención ás comunidades de usuarios de augas da provincia de Pontevedra beneficiarias 
queda condicionada á obtención das correspondentes autorizacións sectoriais necesarias así como as licenzas 
e permisos preceptivos para a execución dos investimentos ao abeiro do establecido nas Bases reguladoras. 
Os proxectos de novación quedarán condicionados á presentación dos mesmos para a correcta xustificación. 
 
A concesión da subvención a comunidade de usuarios de augas “Comunidade de usuarios de aguas de casiña e o 
Piñeiro” (G94152741) debe quedar condicionada á presentación por parte da mesma do compromiso dunha 
nova achega con fondos propios para financiar a actuación, ao propoñerse unha subvención de 3.017,70€, 
no lugar dos 10.000,00€ solicitados pola comunidade de usuarios de augas ao esgotarse co seu proxecto a 
totalidade do crédito dispoñible do Programa de axudas a comunidades de usuarios de augas da provincia de 
Pontevedra para o ano 2024 (PROGRAMA +AQUA_2024). 
 
Así mesmo, as presentes subvencións concédense con suxeición ás seguintes condicións:  
a. As subvencións concédense para colaborar na execución das devanditas actuacións, non podendo variarse 

o destino ou finalidade da subvención. 
b. As comunidades de usuarios de augas da provincia de Pontevedra beneficiarias deberán posuír tódalas 

autorizacións sectoriais necesarias así como as licenzas e permisos preceptivos para a execución dos 
investimentos ao abeiro do establecido nas Bases reguladoras. Os proxectos de novación quedarán 
condicionados á presentación dos mesmos para a correcta xustificación. 

As comunidades de usuarios relacionadas a continuación quedan condicionadas expresamente á obtención 
das autorizacións sectoriais, as licenzas e permisos que se detallan na táboa. 

Expte. ENTIDADE 
AUTORIZACIÓN 

SECTORIAL 

2024012869 Comunidade de Usuarios dos Castros (Mos) Licenza municipal 

2024014535 
Comunidade de Usuarios do Barrio do Castro 
(Ponteareas) 

Licenza municipal 

2024013723 Comunidade de Usuarios de Xinzo Norte (Ponteareas) Licenza municipal 

2024001206 Comunidade de Usuarios de Pías (Ponteareas) Licenza municipal 

2024011101 
Comunidade de Usuarios da Fonte da Vide 
(Ponteareas) 

Licenza municipal 

2024014556 
Comunidade de Usuarios de Augas para Usos 
Domésticos do Barrio de Castro (Mos) 

Licenza municipal 

2024011991 Comunidade de Usuarios Casal Tameiga (Mos) Licenza municipal 

2024014025 
Asociación Comunidade de Usuarios de Augas de 
Outeiro, Coruto e Rabadeiro (Ribadumia) 

Consellería de Medio Rural 

2024014504 Comunidade de Usuarios O Busto (Meis) Licenza Municipal 

2024002457 Comunidade de Usuarios Caspedro (O Rosal) Licenza municipal 

2024011438 Comunidade de Usuarios de Xinzo (Cuntis) 
Dirección Xeral de 
Patrimonio Cultural da 
Xunta de Galicia 

2024011999 
Comunidade de Usuarios de Augas de Corrigatos 
(Moraña) 

Augas de Galicia 

2024014378 Traída de Augas de Viladesuso (Oia) Licenza municipal 

2024009638 Comunidade de Usuarios de Barcoba (Redondela) Licenza municipal 

2024014341 Comunidade de Usuarios de San Lorenzo (A Lama) 
Deputación de Pontevedra 
(Servizo de Infraestruturas) 

2024012551 
Comunidade de Augas do Barrio da Igrexa de Tameiga 
(Mos) 

Licenza municipal 

2024012938 Comunidade de Usuarios de Camba (Ponteareas) Licenza municipal 

2024014502 
Comunidade de Usuarios de Costa da Fonte do Pobo – 
Herville (Mos) 

Licenza municipal 

2024014012 
Comunidade de Usuarios Traída de Augas de Laro 
(Silleda) 

Licenza municipal 

 
c. As comunidades de usuarios de augas da provincia de Pontevedra beneficiarias deberán ter executados os 

investimentos na súa totalidade e xustificados prazo máximo de seis meses (6), quedando establecida esta 
data máxima dende a data de concesión da axuda. Quedando excluída calquera outra ampliación de prazos. 
O incumprimento destas obrigas dará lugar ao inicio do expediente de perda do dereito ao cobro total ou 
parcial da subvención. 

d. A execución e xustificación destes investimentos correspóndelle ás comunidades de usuarios de augas da 
provincia de Pontevedra beneficiarias, e realizarase conforme ao previsto nas Bases reguladoras e a 
lexislación vixente en materia de contratación e subvencións. 

 
e. Para o aboamento da subvención concedida, requirirase a presentación da documentación xustificativa 

prevista nas Bases, e previa comprobación por parte dos  servizos técnicos provinciais, Cooperación e 
Intervención, de que se realizou o gasto para o fin e polo importe subvencionado e, ademais, de que se 
cumpriu coa finalidade e o obxecto da subvención. A non xustificación ou a xustificación fóra de prazo 
dará lugar ao inicio do expediente de perda, total ou parcial, do dereito ao cobro da subvención 
correspondente. 
No Anexo III con CSV (PSLXVLL40RPGSGW8) relaciónanse as solicitudes desfavorables, motivando 
as razóns da exclusión. 

 
- Autorizar e comprometer o gasto por importe de 1.600.000,00€, imputable ás aplicacións orzamentarias 
2024/942.4590.489.07, para gastos correntes, e 2024/942.4590.789.07, para gastos de investimentos reais. 
 
- Ter por desistidas as solicitudes relacionadas no “Anexo III – Relación de solicitudes desfavorables” CSV 
(PSLXVLL40RPGSGW8), de conformidade coas bases reguladoras de subvencións do programa de axudas 
a comunidades de usuarios de augas da provincia de Pontevedra para o ano 2024 (Programa 
+AQUA_2024)”, publicadas no BOPPO núm. 243, do 20 de decembro de 2023. 
 
- Dar traslado do presente acordo aos interesados, á Intervención, ao Servizo de Cooperación e ao Gabinete 
da Presidencia. 
 

8.34182.- MODIFICACIÓN DO PRAZO DE EXECUCIÓN E XUSTIFICACIÓN DAS 
SUBVENCIÓNS DA CONVOCATORIA DO PROGRAMA DE “AXUDAS A 
COMUNIDADES DE USUARIOS DE AUGAS DA PROVINCIA DE 
PONTEVEDRA PARA O ANO 2024” (PROGRAMA +AQUA_2024). 
(Expte.2023072350) 

 
No expediente consta o informe da Xefa do servizo de cooperación que literalmente se transcribe: 
 
“Á vista da resolución favorable de concesión das subvencións da convocatoria do programa de axudas a comunidades de usuarios 
de augas da provincia de Pontevedra para o ano 2024 (Programa +AQUA_2024)”, e co obxecto de ampliar o prazo para a 
execución das actuacións das e a súa xustificación, a xefa do Servizo de Cooperación, emite o seguinte: 
I. ANTECEDENTES 
Primeiro.- A Xunta de Goberno desta Deputación Provincial na súa sesión ordinaria do día 11 de decembro de 2023, aprobou 
as “Bases reguladoras e convocatoria de subvencións do programa de axudas a comunidades de usuarios de augas da provincia 
de Pontevedra para o ano 2024 (Programa +AQUA_2024)”, publicadas no BOPPO núm. 243, do 20 de decembro de 
2023, co obxecto de regular a concesión, a execución e a xustificación das subvencións que se concedan con cargo a elas. 

Segundo.- O prazo de presentación de solicitudes rematou o día 29/02/2024 e nese prazo, un total de 264 comunidades de 
usuarios de augas da provincia de Pontevedra presentaron as correspondentes solicitudes. 
 
Terceiro.- Posteriormente procedeuse a requirir ás comunidades de usuarios de augas da provincia de Pontevedra a emenda dos 
erros, defectos ou omisións emendables detectados nas súas solicitudes, segundo o previsto nas bases 7ª e 10ª. 
 
Cuarto.- De acordo coa base 13ª, reguladora de subvencións do programa de axudas a comunidades de usuarios de augas da 
provincia de Pontevedra para o ano 2024 (Programa +AQUA_2024), as actuacións deberán estar executadas e xustificadas 
na súa totalidade o 30 de novembro de 2024. 
 
Quinto.- Non obstante, tal e como se recolle no artigo 32 da Lei 39/2015, do 1 de outubro, do Procedemento Administrativo 
Común das Administracións Públicas a Administración, salvo precepto en contrario, poderá conceder de oficio ou a pedimento 
dos interesados, unha ampliación dos prazos establecidos, que non exceda da metade dos mesmos, se as circunstancias aconséllano 
e con iso non se prexudican dereitos de terceiro.  
 
Sexto.- Polo que, tendo en conta a complexidade que comportou para as comunidades de usuarios de augas a preparación de 
toda a documentación válida para a concesión das subvencións e en concreto, a transformación dos orzamentos ás tarifas de 
referencia vixentes e sendo todo un impedimento que dificultou o cumprimento dos prazos. 
 
Sétimo.- Considérase necesario ampliar o prazo previsto na base 13ª, reguladora de subvencións do programa de axudas a 
comunidades de usuarios de augas da provincia de Pontevedra para o ano 2024 (Programa +AQUA_2024) en SEIS 
MESES (6) dende a data de resolución de concesión para a execución das actuacións e a xustificación das mesmas quedando 
excluída calquera outra ampliación de prazo.  
 

II. FUNDAMENTACIÓN XURÍDICA 
NORMATIVA EXAMINADA 

 Lei 38/2003, do 17 de novembro, Xeral de Subvencións (LXS), e o seu Regulamento aprobado por Real Decreto 
887/2006, do 21 de xullo (RLXS). 

 Lei 7/1985, do 2 de abril, Reguladora das Bases do Réxime Local (LRBRL). 

 Lei 39/2015, do 1 de outubro, do Procedemento Administrativo Común das Administracións Públicas (LPACAP). 

 Lei 9/2007, do 13 de xuño, de Subvencións de Galicia (LSG). 

 Real Decreto 2568/1986, do 28 de novembro, polo que se aproba o Regulamento de Organización, Funcionamento e 
Réxime Xurídico das Entidades Locais (ROFRXEL). 

 Real Decreto Lexislativo 2/2004, do 5 de marzo, polo que se aproba o texto refundido da Lei Reguladora das Facendas 
Locais (TRLRFL). 

 Bases reguladoras e convocatoria de subvencións do programa de axudas a comunidades de usuarios de augas da provincia 
de Pontevedra para o ano 2024 (Programa +AQUA_2024). 

CONSIDERACIONES XURÍDICAS 
Competencia: 

 Tendo en conta o artigo 32 da Lei 39/2015, do 1 de outubro, do Procedemento Administrativo Común das 
Administracións Públicas, no que se indica que a Administración, salvo precepto en contrario, poderá conceder de oficio ou 
a pedimento dos interesados, unha ampliación dos prazos establecidos, que non exceda da metade dos mesmos, se as 
circunstancias o aconsellan e con iso non se prexudican dereitos de terceiros. O acordo de ampliación deberá ser notificado 
aos interesados. Tanto a petición dos interesados como a decisión sobre a ampliación deberán producirse, en todo caso, antes 
do vencemento do prazo de que se trate.  

 Segundo o establecido na base 16ª.2 das Bases de Execución do Orzamento provincial e de conformidade co disposto no 
artigo 35 da LRBRL, e no artigo 17 do RLGS, a competencia para resolver atribúeselle á Xunta de Goberno. 

 Artigo 36.1.d) da LRBRL polo que á Deputación lle compete a cooperación no fomento do desenvolvemento económico e 
social na planificación do territorio provincial de acordo coas competencias das demais administracións. 

 
III.- CONCLUSIÓNS: 
A Xunta de Goberno desta Deputación Provincial na súa sesión ordinaria do día 11 de decembro de 2023, aprobou as “Bases 
reguladoras e convocatoria de subvencións do programa de axudas a comunidades de usuarios de augas da provincia de Pontevedra 
para o ano 2024 (Programa +AQUA_2024)”, publicadas no BOPPO núm. 243, do 20 de decembro de 2023, co obxecto 
de regular a concesión, a execución e a xustificación das subvencións que se concedan con cargo a elas, en concreto, para sufragar 
os gastos destinados a mellorar, en termos cualitativos e cuantitativos, a calidade da auga e o estado das instalacións de captación, 
potabilización, abastecemento e almacenamento de augas de consumo das comunidades de usuarios de augas da provincia de 
Pontevedra. 
Examinados os antecedentes e a motivación legal exposta, para garantir a correcta execución e xustificación do citado Programa 
+AQUA_2024 é necesario a ampliación do prazo máximo de seis meses (6), quedando establecida esta data máxima para 
a execución das actuacións e a xustificación das mesmas en seis meses dende a data de concesión da axuda. Quedando excluída 
calquera outra ampliación de prazos. 
En consecuencia a solicitude de ampliación é previa á finalización de ambos prazos máximos.  
Nesta mesma liña conclúese que a concesión da ampliación do prazo seis meses (6) desde a data de resolución de concesión da 
axuda para a execución das actuacións e a xustificación do Programa +AQUA_2024 non constitúe un prexuízo a terceiros. 
Por todo o exposto, e á vista dos antecedentes e fundamentos de dereitos aplicables, informo favorablemente a tramitación deste 
expediente e propoño a modificación do prazo de execución e xustificación das actuacións Programa +AQUA_2024 confome 
ao descrito previamente. 
 

IV. RÉXIME COMPETENCIAL 
En virtude do establecido na base 16ª.2 das Bases de Execución do Orzamento provincial e de conformidade co disposto no 
artigo 35 da LRBRL, e no artigo 17 do RLXS, a competencia para resolver atribúeselle á Xunta de Goberno.  
Este informe non ten carácter vinculante, de feito que o órgano competente co seu superior criterio decidirá. 

Pontevedra, na data da sinatura electrónica. 
A xefa do servizo de Cooperación 

Marina Piñeiro Novo” 
  

Pode verificar a integridade deste documento no enderezo: https://sede.depo.gal


Código seguro de verificación (CSV):0LUYQGDWX53D2PY9



 
 

Xunta de Goberno 06/09/2024  Acta Páx. 31  

 

 
A teor de todo o sinalado, no exercicio das competencias que atribúe o artigo 35 da Lei 7/1985, de 2 de abril, 
reguladora das bases do réxime local, o artigo 63 do Real decreto 2568/1986, de 28 de novembro, polo que 
se aproba o Regulamento de organización, funcionamento e réxime xurídico das Entidades Locais e as bases 
específicas de execución do orzamento para o vixente exercicio, e vistos os informes da Xefa do Servizo de 
Cooperación do 03/09/2024, e a dilixencia de conformidade da intervención provincial de data 04/09/2024, 
a Xunta de Goberno acorda por unanimidade: 

 Ampliar o prazo previsto na base 13ª, reguladora de subvencións do programa de axudas a 
comunidades de usuarios de augas da provincia de Pontevedra para o ano 2024 (Programa 
+AQUA_2024) en SEIS MESES (6) dende a data de resolución de concesión para a execución das 
actuacións e a xustificación das mesmas quedando excluída calquera outra ampliación de prazo. 
 

 Ordenar a publicación deste acordo no Boletín Oficial da Provincia de Pontevedra (BOPPO) e na 
sede electrónica da Deputación de Pontevedra http://sede.depo.gal. 

 
9.34183.- COMUNICACIÓNS 
 

 Non houbo. 
 
10.34184.- FÓRA DA ORDE DO DÍA 
 

 Non houbo. 
 

11.34185.- ROGOS E PREGUNTAS 
 

  Non se formularon. 
 
E non habendo máis asuntos que tratar polo Sr. Presidente, sendo as dez horas e corenta e cinco minutos 
do expresado día, dáse por rematada a sesión e dela esténdese a presente acta, que asina o Ilmo. Sr. Presidente, 
comigo, o Secretario que dou fe. 

Pode verificar a integridade deste documento no enderezo: https://sede.depo.gal


Código seguro de verificación (CSV):0LUYQGDWX53D2PY9

